
UBUGQI.—Siva ukuba E-Tarkastad ku- bube I-Lawo abati ngu Moses de Wai obeselenexesha elitile esifa. Ute pambi kokuba aqauke wakohlela kunene kwaza kwapuma kuye inyoka ebude buyihalafu yonyawo, necilitshe, nesinye isilwana. Lento ibange ukuba kuxalwe kunene E-Tarkastad apo. Izihlobo zalomntu ububileyo zinuke elinye I-Lawo ziti utakatwe lilo.
NAKUZILUMKELA INCINIBA EZI.—Sino- sizi ukunibikela ukuba U-Mr. Kinnear ngamhla utile ukatywe kakubi yenye ye nciniba zake. Isizekabani kukusuke aye kungena ebuhlanti kwabe kuhlangene inkunzi nemazi; iyezake kuye esiqwini inkunzi leyo, uyakuti U-Mr. Kinnear akufun’ukuyibamba esifubeni ukuti ma- kayityale ingezi kuye, suke imkabe kunene esifubeni ayokufumba evabeni lameva. Ude ke kodwa wabonwa sekwahlukene nalentaka imsindo mkulu; kunamhlanje upetwe zizandla zegqira. Kutiwa lomsindo ungaka kule ntaka uhlokohlwa yibatyi emnyama ebinxitywe ngu Mr. Kinnear, ete ke ngoko intaka leyo ayamazi noko ayinkosi yayo endala ekuhlala kubonana yonke lemihla.
I-KATSI E-QONCE.—Kute ngolwe 14 ku February, ama Xosa amatatu akuvuma ukuba anetyala, kuba evumile ukuzamkela ibokwe ezimbini, esazi kodwa ukuba zibiwe agwetyelwa ke ukuze akatswe imivumbo emashumi mabini anesihlanu. Omnye umfo wafunyanwa ukuba ube igusha, nayeke wagwetyelwa ukuba abetwe.
INDABA EZIMNANDI .—E-Canada, kwe- lase America, kuhanjiswa umsebenzi osand’ kuqalwa kona, loke, wokwenziwa kwengu- bo zoboya begusha, sekufuneka uboya obuninzi. Londolozani imihlambi yenu, nina bafuyi, nifune uhlobo Iwegusha ezine vol entle, kuba iti entle imelwe yimali engapezu kwe yenye, ngepeni. Ngebesiti abantsundu abanamafelana egusha, bahla- ngane ngokutenga inkunzi enoboya obuhle, engaba nokufunyanwa nge ponti ezintlanu nezintandatu.
AMAXWILI.—Asikuko nokuba maninzi kwawo amaxwili kalokunje kweli lase Uitenhage, nakwa Glen Somer efameni ka Mr. J. S. Kirkwood, kungekukoke nokuba ayakataza. Ngayo leveki idluleyo igqiza lawo libulele itokazi lenkomo. E-Balmoral, ayiqukule inkabi ka Mr. Bean yenkomo, awufumana kodwa wona umvuzo wokukalipa kwawo. Sifunyenwe isidumba senkabi leyo sadyojwa ityefu, kwati kwakusa ngomhla olandelayo kwafunyanwa amaxwili anga 20 ebulewe yityefu. Asand’ ukuliqala amaxwili elisiko lokubulala nenkomo ezinkulu, kaloku awisa nento ezindala zenkabi. E-Alexandria zininzi inkabi ezindala kwanemazi zenkomo ezi- bulawa kwa ngamaxwili, aselesuke kaloku ayindinisa kubafuyi.
UMFO wase Sinqenqeni ute ese Klipdrift, ekwele diamond wabalela umhlobo wake, ngokuti “ Uze umnqande wonke omtandayo oti uya kwele Diamond.” Asikuko nokuba ebengazuzanga ke lomntu esitshonje.
KUFUNYENWE UM XOSA selefile enza- kaliswe kunene, kumzi okutiwa yi Klein- meestersklip E-Frasersburg. Akuko matanda ukuba kuko into embuleleyo.
ELINYE iqela legusha libiwe kwa Mr. John Diesel E-Winterhoek. Ezogusha zilishumi elinesibozo. Apina ama Polisa ?
EZENTENGO (IFANDESI).
E-Linton, ngase Adelaide nge Wednesday, ngolwe 15 ku March, emzini ka Mr. W. Scrooby, kuyakutengiswa ngu Mr. Lee, Imazi zegusha ezi 1,800, Inkabi zegusha ezi 300, Inkabi zenkomo ezi 18, Amahashekazi anga 20, Inxowa zenqolowa 400, Impahla zendlu kwa nezokulima.
E-Queenstown nge Tuesday ngolwe 11 ku April, kuya kutengiswa ngu Mr. E. B. Brown, Harm ezi 12, imihlaba ka Mr. A. N. Ella.
E-Qonce, nge Wednesday, ngolwe 15 ku March, kuyakutengiswa ngu Mr. Ellis, Impahla ka Mr. J. S. Lombard, kuko mihlaba itile, engase Qonce, nenkabi zenkomo ezi 18, imazi enetole, ibokuva enedyokwe zayo, kwa nezezindlu nezokulima impahla.
E-Uitenhage nge Wednesday ngolwe 15 ku March, kuyakutengiswa nge 150 lenkabi zenkomo.
E-Wolvekop ngase Middelburg, nge Wednesday, ngolwe 15 ku March, kuyakutengiswa ngu Mr.Haupt, 2,000 emazi zegusha, 2,000 enkabi zegusha, 600 eseyi- bokwe, 36 enkabi zenkomo, 56 emazi zenkomo, 40 amahashe namahashekazi.
E-Rini, nge Wednesday, ngolwe 8 ku March, impahla ka Mr. C. Penny, obubi- leyo, obengowase Salem, iyakutengiswa ngu Mr. Thomas Brooks,—kuko izindlu kona E-Eini apo, nempahla yendlu,enjengo zitafile, nezitulo, kuko nemazi 4 zenkomo, namatokazi 2, nenkabi 4, nehashe elinye.
ABAZELWEYO.
IMITSHATO.
ABABUBILEYO.
Kubube E-Corona, Broughty Ferry, E-Scotland, ngo 5 ku January, U-Mary Anne Thornton, esemnyaka mnye ngobudala, intombazana ka Rev. Dr. Stewart wase Lovedale.
Died at Corona, Droughty Ferry, Scotland, on the 5th January—Mary Anne Thornton, aged one year, daughter of Bev. Dr. Stewart of Lovedale.
E-Bofolo kubube umntana ka Mr. Philip D. Msekelezeli, nentombazana ekutiwa ngu Ncikazi.
INTENGO YEZINTO EMARKENI,
NGECAWA EDLULEYO.

KWEYASE CRADOCK.
	7
	0

	Itapile nge ngenxowa
	0
	5
	6

	Umgubo ngenxowa
	1
	5
	0

	Ihabile nge 100 leponti .
	0
	4
	6

	Iplanga xa zintlanu	.	0 16
KWEYASE GRAAFF-REINET.

(Lake ngawona manani makulu.)

